Ամփոփաթերթ

«Հայաստանի Հանրապետության պաշտպանությանը մասնակցած անձանց մարտական գործողությունների մաuնակցի կարգավիճակ տալու կարգը սահմանելու մասին» Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն


	Որոշման նախագծի 3-րդ կետում «10-օրյա ժամկետում» բառերից առաջ լրացնել «սույն որոշումն ուժի մեջ մտնելուց հետո» բառերը:
	Ընդունվել է:

	2.
	Ֆինանսների նախարարություն 

	Առաջարկում եմ նախագծի 13-րդ կետը շարադրել հետևյալ խմբագրությամբ. «Միջգերատեսչական հանձնաժողովն անձին մարտական գործողությունների մասնակցի կարգավիճակ տալու եզրակացությունը կայացնում է սույն կարգի 11-րդ կետում նշված փաստաթղթերի հիման վրա և եզրակացության կայացման օրվանից 5 աշխատանքային օրվա ընթացքում եզրակացությունը, ստացված դիմումն ու անհրաժեշտ փաստաթղթերը ներկայացնում է պաշտպանության նախարարին: Նշված փաստաթղթերը Պաշտպանության նախարարությունում սահմանված կարգով մուտքագրվելու օրվանից ոչ ուշ, քան 7 աշխատանքային օրվա ընթացքում պաշտպանության նախարարը որոշում է անձին մարտական գործողությունների մասնակցի կարգավիճակ (այդ թվում` հետմահու) շնորհելու հարցը: Պաշտպանության նախարարի կողմից անձին մարտական գործողությունների մասնակցի կարգավիճակ (այդ թվում` հետմահու) շնորհելու մասին հրաման ընդունելու դեպքում դիմումատուին տրվում է մարտական գործողությունների մասնակցի կարգավիճակը հաստատող վկայական, որի ձևը սահմանում է պաշտպանության նախարարը:»:
Միաժամանակ հայտնում ենք, որ Նախագիծն անհրաժեշտ է լրացնել ՀՀ պաշտպանության նախարարի կողմից մարտական գործողությունների մասնակցի կարգավիճակի շնորհման մերժումը կարգավորող դրույթներով:
	Ընդունվել է, խմբագրվել է (տես 12-րդ կետ):
Ընդունվել է, կատարվել է լրացում (տես 12-րդ կետ):

	3.
	Աշխատանքի և սոցիալական հարցերի նախարարություն


	Դիտողություններ և առաջարկություններ չկան:
	Ընդունվել է ի գիտություն:


	4.
	Առողջապահության նախարարություն


	Դիտողություններ և առաջարկություններ չկան:
	Ընդունվել է ի գիտություն:


	5.
	Արտակարգ իրավիճակների նախարարություն


	Դիտողություններ և առաջարկություններ չկան:
	Ընդունվել է ի գիտություն:


	6.
	Ազգային անվտանգության ծառայություն
	1. Նախագծի 13-րդ կետում «կայացնում» և «կայացման» բառերը համապատասխանաբար փոխարինել «ընդունում» և «ընդունման» բառերով՝ 9-րդ կետին համապատասխան:
2. Միաժամանակ, նպատակահարմար է նախատեսել դրույթներ անձին մարտական գործողությունների մասնակցի կարգավիճակ տալը մերժելու վերաբերյալ:
	Ընդունվել է:
Ընդունվել է, կատարվել է լրացում (տես 12-րդ կետ):

	7.
	Ոստիկանություն


	Դիտողություններ և առաջարկություններ չկան:
	Ընդունվել է ի գիտություն:



1.Նախագծի «Հայաււտանի Հանրապետության պաշտպանությանը մասնակցած անձանց մարտական գործողությունների մասնակցի կարգավիճակ տալու» կարգի 11-րդ կետի 1-ին ենթակետի համաձայն՝ Հայաստանի Հանրապետության պաշտպանության մարտական գործողություններին մասնակցած անձը, իսկ վերջինիս` զոհված (մահացած) լինելու դեպքում՝ նրա ընտանիքի անդամը, մարտական գործողությունների մասնակցի կարգավիճակ (անձի՝ զոհված (մահացած) լինելու դեպքում՝ հետմահու) ստանալու նպատակով միջգերատեսչական հանձնաժողով է ներկայացնում դիմում և անհրաժեշտ չափերով ու քանակով լուսանկարներ:

	Քանի որ Կառավարության որոշումն ուղղված է օրենքի դրույթների մանրամասն կարգավորմանը, ուստի առաջարկում ենք հստակ սահմանել, թե անձը մարտական գործողությունների մասնակցի կարգավիճակ ստանալու նպատակով ինչ չափերի ու քանակի լուսանկարներ պետք է ներկայացնի միջգերատեսչական հանձնաժողով:

2. Կարգի 11-րդ կետի 2-րդ, 3-րդ և 4-րդ ենթակետերով սահմանվում են այն փաստաթղթերի ցանկը, որոնք անձը պետք է ներկայացնի միջգերատեսչական հանձնաժողով, այդ թվում` մարտական գործողություններին մասնակցած հրամանատարի կողմից տրված մարտական ուղի, սահմանված կարգով գրանցված կամավորական ջոկատների կազմում գտնվելու մասին փաստաթուղթ, մարտական գործողություններին մասնակցելու հետևանքով կյանքին կամ առողջությանը պատճառված վնասի պատճառական կապը հաստատող փաստաթուղթ:

Այդ կապակցությամբ պետք է նշել, որ «Վարչարարության հիմունքների և վարչական վարույթի մասին» ՀՀ օրենքի 9-րդ հոդվածի 1-ին մասի համաձայն՝ վարչական մարմիններն իրավունք չունեն անձանցից պահանջել կատարելու այնպիսի գործողություններ, որոնք արդեն իսկ կատարվել են այդ անձանց կողմից այլ գործողությունների շրջանակում կամ էլ իրենց բովանդակությամբ ներառվում են կամ կարող են ներառվել այդ շրջանակներում: Նույն օրենքի 10-րդ հոդվածի համաձայն՝ վարչական մարմնի կողմից քննարկվող փաստական հանգամանքների վերաբերյալ անձի ներկայացված տվյալները, տեղեկությունները համարվում են հավաստի բոլոր դեպքերում, քանի դեռ վարչական մարմինը հակառակը չի ապացուցել:

Հարկ է նկատի ունենալ, որ «Պետական կենսաթոշակների մասին» ՀՀ օրենքի 29-րդ հոդվածի 2-րդ մասի 8-րդ կետի և 31-րդ հոդվածի 2-րդ մասի 1-ին ենթակետի «բ» կետի համաձայն՝ աշխատանքային ստաժում եռակի չափով հաշվառվում է ՀՀ պաշտպանության ժամանակ մարտական գործողություններին մասնակցելու ժամանակահատվածը: ՀՀ կառավարության 2011 թվականի մայիսի 5-ի թիվ 665-Ն որոշմամբ հաստատված՝ «Կենսաթոշակ նշանակելու համար աշխատանքային ստաժը հաշվարկելու կանոնների» 29.1-րդ կետի համաձայն՝ Հայաստանի Հանրապետության պաշտպանության ժամանակ մարտական գործողությունների մասնակցելու ժամանակահատվածը հաստատվում է Պաշտպանության նախարարության տված տեղեկանքով: Տեղեկանքում նշվում են մարտական գործողությունների մասնակցելու ժամանակահատվածի սփզբը (օրը, ամիսը, տարեթիվը) և վերջը (օրը, ամիսը, տարեթիվը):

Նախագծի կարգավորումներից ստացվում է, որ այլ գործողությունների շրջանակում անձի կողմից վարչական մարմնին արդեն իսկ ներկայացված նույն փաստաթղթերը կրկին ներկայացնելու անհրաժեշտություն է առաջանում:

Մարտական գործողություններ մասնակցի կարգավիճակ ստանալու համար նախկինում ներկայացված փաստաթղթերը կրկին չներկայացնելու անհրաժեշտության հարցին անդրադարձ է կատարվել նաև Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին 2018 թվականի տարեկան հաղորդմամբ:

Հետևաբար, Նախագծում անհրաժեշտ է առաջնորդվել վարչարարության հիմնարար սկզբունքներով և սահմանել, որ եթե անձը արդեն իսկ պահանջվող փաստաթղթերը ներկայացրել է վարչական մարմին, ուստի այլևս նույն փաստաթղթերը ներկայացնելու անհրաժեշտություն չկա:


	Ընդունվել է:
Տվյալ պարագայում ՀՀ կառավարության որոշմամբ ստեղծվող միջգերատեսչա-կան հանձնաժողովը չի հանդիսանում նույն վարչական մարմինը, ում կողմից անձին տրվել են համապատասխան փաստա-թղթերը, կամ պետական կենսաթոշակ նշանակելու համար անձի կողմից օրենքով սահմանված մարմնին տրված փաստաթղթերը հանդիսանում են գերատեսչական մարմնին տրված փաստաթղթեր: Բացի այդ, պետական կենսաթոշակների նշանակման շրջանակներում հանդես են գալիս տարբեր մարմինների՝ պաշտպանության, արտակարգ իրավիճակների նախարարությունների, ոստիկանության, ազգային անվտանգության ծառայության իրավասու սոցիալական ծառայություն-ները, որոնք նույնական չեն միջգերատեսչական հանձնաժողովի հետ: Գտնում ենք, որ կարգավորվող հարաբերությունները չեն կարող դիտարկվել «Վարչարարության հիմունքների և վարչական վարույթի մասին» ՀՀ օրենքի 9-րդ հոդվածի 1-ին մասի պահանջների շրջանակներում:

	9.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկությունների վերաբերյալ ամփոփաթերթը ներկայացվել է առանձին տեղեկանքով:
	

	10.
	Վարչապետի աշխատակազմի իրավաբանական վարչություն
	    Որոշման նախագծով սահմանվող կարգի 9-րդ կետով նախատեսվում է, որ միջգերատեսչական հանձնաժողովը հաստատում է դիմումի ձևը, լուսանկարների չափերն ու քանակը, գրանցամատյանի վարման կարգը, մինչդեռ հանձնաժողովը խորհրդատվական մարմին է և իրավասու չէ դրանք հաստատելու:
	Ընդունվել է:

	11.
	Վարչապետի աշխատակազմի պետաիրավական վարչություն
	  Նախագծի հավելվածով սահմանվող կարգի 4-րդ կետի 2-րդ և 3-րդ ենթակետերի համաձայն՝ մարտական գործողությունների մասնակցի կարգավիճակ տալու համար եզրակացություն տրամադրող միջգերատեսչական հանձնաժողովը (այսուհետ՝ հանձնաժողով) պետական կառավարման համակարգի և տեղական ինքնակառավարման մարմիններին առաջարկություններ է ներկայացնելու մարտական գործողությունների մասնակիցների՝ օրենքով սահմանված սոցիալական երաշխիքների ապահովման վերաբերյալ և քննարկելու է մարտական գործողությունների մասնակիցների՝ օրենքով սահմանված սոցիալական երաշխիքներն ու դրանց վերաբերյալ ներկայացնելու է առաջարկություններ: «Զինվորական ծառայության և զինծառայողի կարգավիճակի  մասին» Հայաստանի Հանրապետության օրենքի (այսուհետ՝ օրենք) 72-րդ հոդվածի 3-րդ մասի համաձայն՝ Հայաստանի Հանրապետության պաշտպանությանը մասնակցած անձանց մարտական գործողությունների մասնակցի կարգավիճակ տրվում է Հայաստանի Հանրապետության կառավարության սահմանած կարգով և Հայաստանի Հանրապետության պաշտպանության նախարարի հրամանով՝ հաշվի առնելով միջգերատեսչական հանձնաժողովի եզրակացությունը: Այսինքն օրենքով հանձնաժողովն օժտված է միայն եզրակացություն տալու լիազորությամբ և հանձնաժողովի կողմից նախագծով նախատեսվող համապատասխան առաջար​կությունների ներկայացումը չի բխում օրենքից և օրենքով համապատասխան գործառույթներ վերջինիս վերապահված չեն: Մասնավորապես՝ օրենքով հանձնաժողովին վերաբերող այլ կարգավորում նախատեսված չէ, բացի վերջինիս կողմից եզրակացություն տալուց, և օրենքի 72-րդ հոդվածի 3-րդ մասի համաձայն կառավարությանը տրված է միայն Հայաստանի Հանրապետության պաշտպանությանը մասնակցած անձանց մարտական գործողությունների մասնակցի կարգավիճակ տալու կարգ սահմանելու լիազորություն, մինչդեռ դրանով կառավարությանը որևէ կերպ իրավասություն չի վերապահվում հանձնաժողովին օժտելու հավելյալ գործառույթներով:
	Ընդունվել է:

	12.
	Վարչապետի աշխատակազմի իրավաբանական վարչություն
	1. Նախագծի վերաբերյալ վարչապետի աշխատակազմի իրավաբանական վարչության կողմից նախկինում ներկայացված եզրակացության հիման վրա նախագիծը վերախմբագրվել է և միջգերատեսչական հանձնաժողովի փոխարեն դիմումի ձևը, լուսանկարների չափերն ու քանակը, գրանցամատյանի վարման կարգը հաստատելու իրավասությունը վերապահվել է պաշտպանության նախարարին: Հարկ է նկատի ունենալ, որ «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 3-րդ մասը պաշտպանության նախարարին լիազորում է արձակել բացառապես «անձանց մարտական գործողությունների մասնակցի կարգավիճակ շնորհելու վերաբերյալ հրաման» և պաշտպանության նախարարն օրենքով լիազորված չէ հաստատելու դիմումի ձևը, լուսանկարների չափերը և քանակը, գրանցամատյանի վարման կարգը:

2. Որոշման նախագծով հաստատվող կարգի 4-րդ կետում սահմանվում է, որ միջգերատեսչական հանձնաժողովը գլխավորում է պաշտպանության նախարարը: Հարկ է նկատի ունենալ, որ «գլխավորել» եզրույթն անորոշ է և տարաբնույթ մեկնաբանությունների տեղիք է տալիս: 

Մասնավորապես, որոշմամբ հաստատվող կարգի հետագա շարադրանքում խոսք է գնում հանձնաժողովի նախագահի մասին և հարց է ծագում՝ արդյո՞ք պաշտպանության նախարարը միաժամանակ հանձնաժողովի անունից տալիս է եզրակացություն և այդ եզրակացության հիման վրա արձակում մարտական գործողությունների մասնակցի կարգավիճակ շնորհելու մասին հրաման: Եթե պաշտպանության նախարարի՝ հանձնաժողովի գործունեությունը գլխավորելու հետ մեկտեղ հանձնաժողովն ունի նաև նախագահ, ապա անհրաժեշտ է նախագծում սահմանել հանձնաժողովի նախագահի ընտրության կարգը:

 Եթե պաշտպանության նախարարն ի պաշտոնե հանձնաժողովի նախագահն է, ապա վերջինիս կողմից հանձնաժողովի գործունեությունը ղեկավարելու և միաժամանակ հանձնաժողովի եզրակացության հիման վրա կարգավիճակ շնորհելու վերաբերյալ վերջնական որոշում կայացնելու վերաբերյալ կարգավորումը վիճահարույց է և անհրաժեշտ է լրացուցիչ քննարկել նմանատիպ կարգավորում նախատեսելու նպատակահարմարությունը:

3. Որոշման նախագծով հաստատվող կարգի 11-րդ կետի 4-րդ ենթակետի համաձայն՝ անհրաժեշտ է հանձնաժողով ներկայացնել «մարտական գործողություններին մասնակցելու հետևանքով կյանքին կամ առողջությանը պատճառված վնասի պատճառական կապը հաստատող փաստաթղթերը»: Հարկ է նկատի ունենալ, որ պարզ չէ, թե ինչ փաստաթղթերով է հնարավոր փաստել պատճառական կապը: Ուստի, հնարավորության դեպքում անհրաժեշտ է հստակեցնել փաստաթղթերի շրջանակը:

4. «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 3-րդ մասի համաձայն՝ մարտական գործողությունների մասնակցի կարգավիճակ տրվում է «պաշտպանության նախարարի հրամանով»: Ուստի, որոշման նախագծով հաստատվող կարգի 13-րդ կետում առաջարկում ենք հստակեցնել, որ պաշտպանության նախարարն արձակում է հրաման՝ անձին մարտական գործողությունների մասնակցի կարգավիճակ (այդ թվում՝ հետմահու) շնորհելու կամ շնորհումը մերժելու մասին: 

5. Նախագծում առկա են նաև որոշ խմբագրական թերություններ, մասնավորապես՝

1) 2-րդ կետում «կարգավիճակները պահպանում են իրենց ուժը» ձևակերպումն անհրաժեշտ է փոխարինել «կարգավիճակները պահպանվում են» ձևակերպմամբ,

2) 3-րդ կետում «Սույն որոշման հավելվածի 5-րդ կետում» ձևակերպումն անհրաժեշտ է խմբագրել և փոխարինել «Սույն որոշման հավելվածի 4-րդ կետում» ձևակերպմամբ, քանի որ իրավասու պետական կառավարման համակարգի մարմինները թվարկված են հավելվածի 4-րդ կետում, 

3) Որոշման նախագծով հաստատվող կարգի 13-րդ կետում «եզրակացություն ընդունել» ձևակերպումն անհրաժեշտ է փոխարինել «եզրակացություն տալ» ձևակերպմամբ:
	Ընդունվել է, 9-րդ կետը հանվել է, անհրաժեշտ կարգավորումներ են նախատեսվել 11-րդ կետում:
​​​

Ընդունվել է, սահմանվել է, որ պաշտպանության նախարարն ի պաշտոնե հանձնաժողովի նախագահն է: Ինչ վերաբերում է կարգավիճակի շնորհման վերաբերյալ հրամանի ընդունմանը, ապա տվյալ դեպքում պաշտպանության նախարարը հանդես է գալիս որպես պետական կառավարման մարմնի ղեկավար, որն ընդունում է վարչական որոշում:
Ընդունվել է:
Կարգի 13-րդ կետը խմբագրվել է Ֆինանսների նախարարության առաջարկության համաձայն և «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 3-րդ մասը պաշտպանության նախարարին իրավասություն չի վերապահել արձակել մերժման հրաման:

Ընդունվել է:

Ընդունվել է:

Ընդունվել է:



	13.
	Վարչապետի աշխատակազմի սոցիալական հարցերի վարչություն
	1. Նախագծի հավելվածի 2-րդ կետի 3-րդ ենթակետով սահմանված է, որ առողջությանը պատճառված վնաս է համարվում անձի՝ վնասվածք կամ խեղում ստանալը կամ դրանց հետևանքով հիվանդություն ձեռք բերելը: Կարծում ենք, հետագայում խնդրահարույց դեպքերից խուսափելու համար, անհրաժեշտ է լրացուցիչ հստակեցնել, թե ինչպիսի վնասվածքների դեպքում է համարվում, որ անձի առողջությանը պատճառվել է վնաս:

2. Նախագծի հավելվածի 5-րդ կետով սահմանված են միջգերատեսչական հանձնաժողովի կազմում համապատասխան պետական կառավարման մարմինների պաշտոնատար անձանց և հասարակական կազմակերպությունների ներկայացուցիչների ընդգրկման վերաբերյալ դրույթներ: Անհրաժեշտ է նախատեսել դրույթներ, որոնցով կսահմանվեն, թե ինչ կարգով է կատարվում ընտրությունը հասարակական կազմակերպությունների կողմից առաջադրված թեկնածուների միջև, եթե հասարակական կազմակերպությունների կողմից առաջադրված թեկնածուների քանակը գերազանցում է հանձնաժողովում առկա տեղերի քանակը: Պարզ չէ նաև, բացառությամբ թափուր տեղ առաջանալու դեպքի, թե ինչպես է նախատեսվում կատարել փոփոխություն հանձնաժողովի կազմում կամ արդյոք նախատեսվում է, թե ոչ:

 3. Նախագծի հավելվածի 11-րդ կետի 3-րդ ենթակետով սահմանված է, որ ՀՀ պաշտպանության մարտական գործողություններին մասնակցած անձը մարտական գործողությունների մասնակցի կարգավիճակ ստանալու նպատակով միջգերատեսչական հանձնաժողով պետք է ներկայացնի մարտական ուղի: Գտնում ենք, որ նման պահանջի սահմանումը կարող է խնդրահարույց լինել, հաշվի առնելով այն հանգամանքը, որ հնարավոր են դեպքեր, երբ ՀՀ պաշտպանությանը մասնակցած անձինք ուղղակի հնարավորություն չունենան ներկայացնել մարտական ուղի՝ տրված մարտական գործողություններին մասնակցած ստորաբաժանման հրամանատարի կողմից (օրինակ հրամանատարի մահացած լինելու դեպքում և այլն):
	Կյանքին կամ առողջությանը պատճառված վնասների վերաբե​րյալ փորձաքննության գործ​ընթացը սահմանված է Կառավարության 23.09.2004թ.    N 1456-Ն և 12.04.2018թ. N 405-Ն որոշումներում, որի վերաբերյալ նշում է կատարվել նախագծի 10-րդ կետի 4-րդ ենթակետում:
Կարգի 4-րդ կետի համաձայն` հանձնաժողովի անհատական կազմը հաստատում է պաշտպանության նախարարը: Փոփոխությունների հարցը նախատեսվել է կարգի 6-րդ կետում:
Առանց մարտական ուղու հնարավոր չէ գնահատել անձի մասնակցությունը մարտական գործողություններին: Բացի այդ նշված ենթակետում գրավոր վկայություններ կարող են տալ նաև մարտական գործողությունների մասնակցի կարգավիճակ ստացած այլ անձինք:

